
Tiranë/ Lokali i kthyer në bazë droge dhe armësh,
një 18-vjeçar në pranga, shpallet në kërkim
pronari 

Policia e Tiranës ka vijuar kontrollet për parandalimin dhe goditjen e

veprimtarive kriminale në fushën e narkotikëve dhe armëmbajtjes pa

leje.

Si rezultat i operacionit “Mix”, janë zbuluar dy vepra kriminale, mbajtja

e paligjshme e armëve dhe përdorimi i një lokali për shitjen dhe

përdorimin e drogës.

Ad

Unmute

Gjatë operacionit, u arrestua 18-vjeçari L. T., i cili dyshohet si

bashkëpunëtor në këtë aktivitet kriminal, ndërsa pronari i lokalit, 26-

vjeçari G. C., u shpall në kërkim.

Gjatë kontrollit në ambientet e lokalit, policia gjeti dhe sekuestroi:

Një armë zjarri pistoletë me municion luftarak

Tre krehër pistolete

Katër armë të ftohta

Prova të tjera materiale që lidhen me veprimtarinë kriminale

Sakaq, policia po vijon përpjekjet për arrestimin e pronarit të lokalit

dhe dokumentimin e plotë të kësaj veprimtarie, ndërsa materialet për

rastin i janë referuar Prokurorisë për veprime të mëtejshme

procedurale.

